
48. పెద్ద తిరుపతి




తిరుపతిక్షేత్రరాజమని దేవసముల్ స్తుతియింత్రు వేంక టే 

శ్వరుఁడు తదీశ్వరుండచటసర్వమహోత్సవముల్ ఘటిల్లు న 

వ్వరదుఁడుసంశ్రితప్రతతివాంఛితముల్ ఫలియింపఁబ్రోచుఁబెం

పిరవుగ నేడకొండల పయిన్వసియించిన దేవుఁడాతఁడే





49. సమస్య : పనులుగావు సొంతపనులుగాక సీసములో 




బెడఁగైన దంతపు బీరువాలివ్వి మ

          ద్రాసు శిల్పులకుఁ జిత్రము ఘటించు 

మర్దళవీణాది మహితవాద్యములివి

          సకలగాయకుల సంస్తవము నొందు 

దృఢపరికరములౌనినుప పెట్టియలివి

          సీమదొరలమెప్పుఁ జెందఁజేయు 

రమ్యంబులగు నీలిమ్రాను కుర్చీలివి

          బొంబయివారి కబ్బురముగూర్చు 



పద్మభవునకేని బ్రతిసెప్పనొప్పుశ్రీ 

నారసింహనృపుఁ డొనర్చెనవ్వి 

యన్యదేశశిల్పు లరుదెంచిచేసిన

పనులుగావు, సొంతపనులుగాక





50. ప్రశ్నమునకుఁబ్రత్యుత్తరము




పోలేపెద్ది సువంశ భూషణుఁడు సద్బుద్ధి ప్రవృద్ధుండు ని 

ష్కాలుష్యోక్తిమధుప్రసారుఁ డుచితజ్ఞత్వంబునన్ మేటిభూ 

పాలా!మున్ గుడివాడఁబిల్చి మము సంభావించె సమ్యక్సభన్ 

ధీ లేఖర్షభ దేశికుల్ సుకవితాధీరుల్ నుతుల్ సల్పఁగన్

		 ఈ పేజీలో చివరి మార్పు 26 ఆగస్టు 2020న 14:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

